
Аnnotatsiya 
Polifunksional birikma boʻlgan gossipol va gossipolsimon moddalar biologik faolligi yuqori. Gossipolning Shiff 

asoslari bilan olingan metallokomplekslarning farmokalogik xossalari ularning Shiff asoslariga nisbatan bir qancha 
yuqoriligi aniqlangan. Gossipol Shiff asoslaridan sintez qilingan komplekslarni tolali sorbentlarga immobillab, baʼzi ogʻir 
metallarning optimal sharoitlari oʻrganildi. 

Аннотация 
Госсипол и подобные госсиполу вещества, представляющие собой полифункциональное соединение, 

обладают высокой биологической активностью.Фармакологические свойства металлокомплексов, 
полученных на основе Шиффа госсипола, были определены в несколько раз выше, чем у их оснований Шиффа. 
На основе госсипола производится синтез комплексных сорбентных комплексов, некоторых 
металлоконструкций, оптимальных условий. 

Abstract 
Gossipol and gossypoloid substances, which are a polyphunctional compound, have a high biological activity. 

The pharmacological properties of metallocomplexes obtained by the Schiff basis of gossipol have been determined a 
number of higher than that of their Schiff bases. On theSchiff basis of gossypol, by immobilizing the fiber sorbents, the 
optimal conditions of some heavy metals were studied. 

 
Kalit soʻzlar: Gossipol, Shiff asos, metallokompleks, immobillash, sorbsion-fotometrik, optimal sharoit ( pH, 

temperatura, vaqt, metall konsentratsiyasi, Re va Me miqdori, dissotsilanish konstantasi…) 
Ключевые слова: Госсипол, основание Шиффа, металлокомплекс, иммобилизация, сорбция-

фотометрическая, оптимальные условия (рН, температура, время, концентрация металла, количество Re и 
Me, константа диссоциации...) 

Key words: Gossypol, Schiff base, metal complex, immobilization, sorption-photometric, optimal conditions (pH, 
temperature, time, metal concentration, amount of Re and Me, dissociation constant...) 

 
KIRISH 

Analitik kimyo ilm – fan, texnika va sanoat bilan mustahkam bogʻliq boʻlib, turli biologik 
obyektlardan zaharli birikmalar va ularning parchalanish mahsulotlarini ajratib olish va aniqlash 
usullarini yaratish analitik kimyoning asosiy muammolaridan biri. Hozirgi kunda zaharli va kuchli taʼsir 
etuvchi ogʻir metallarni aniqlashda spektrofotometrik usullar keng qoʻllaniladi. Bu usul oʻzining 
sezgirligi, soddaligi, tahlil uchun kam vaqt sarflanishi bilan katta ahamiyatga ega. Spektrofotometriya 
- monoxromatik nurda rangli va rangsiz eritmalarni nur yutish qobiliyatini oʻlchashga asoslangan. 

Spektrofotometrda moddalarni faqat miqdori emas, balki ularning sifatini ham aniqlash 
mumkin. Buning uchun maʼlum nur toʻlqin uzunliklari oralab moddaning nur yutishi oʻlchanadi va nur 
yutish egri chizigʻi olinadi. Bu chiziqda hosil boʻlgan eng yuqori va eng qisqa boʻrtmalar faqat ayrim 
olingan bitta modda uchun xarakterlidir. Lekin har doim ham spektrofotometrik usul bilan aniqlash 
imkoniyati boʻlmaydi, chunki koʻp qoʻshimcha operatsiyalar, begona ionlarni xalaqit berishi, ularni 

ajratib olish va boshqa tayyorgarlik ishlari masalasi yechimga ega emas. Shuning uchun yangi 
ekspress, sezgir, tanlab taʼsir etuvchan usullarni yaratish dolzarb muammolardan biri. Immobillangan 
organik reagentlar yordamida elementlarning mikromiqdorini sorbsion – fotometrik aniqlash yangi 
rivojlanayotgan usullar qatoriga kiradi. Sorbsion – fotometrik usul test tabiatiga ega boʻlib, tez va 
arzon, tanlab taʼsir etuvchan, dala sharoitida ham qoʻllash mumkin boʻlgan, qimmat apparaturalar 
talab etmaydigan usuldir[1-3]. Hozirgi kunda zaharli va kuchli taʼsir etuvchi ogʻir metallarni aniqlashda 
spektrofotometrik usullar keng qoʻllaniladi. Bu usul oʻzining sezgirligi, soddaligi, tahlil uchun kam vaqt 
sarflanishi bilan katta ahamiyatga ega. 

ADABIYOTLAR TAHLILI VA METODLAR 
Tibbiyot amaliyotida qoʻllaniladigan dorivor vositalarning uchdan bir qismini oʻsimlik 

moddalaridan ajratib olingan dori preparatlari tashkil qiladi. Shunday moddalardan biri polifenollar 
sinfiga mansub boʻlgan gossipol moddasidir. Gossipol asosidagi sintezlarning maqsadi gossipolning 
tibbiyotga tatbiq qilishga mos hosilalarini olishga qaratilgan[4]. Polifenollar biologik faollikka ega 
boʻlgan tabiiy birikmalar hisoblanib, koʻpchilik oliy oʻsimliklarning asosiy qismini tashkil etadilar. 
Shunday moddalardan biri gossipol oʻzining kimyoviy tuzilishi va biologik faolligining betakrorligi bilan 
ajralib turadi. Koʻpchilik adabiyotlarda gossipolning Shiff asoslari bilan olingan 
metallokomplekslarning farmokologik xossalari ularning Shiff asoslariga nisbatan bir qancha 
yuqoriligi keltirilgan[5]. Shu asnoda gossipol bilan aromatik amino birikmalarning Shiff asoslarini va 
ular asosida metallokomplekslarini sintez qilish, olingan moddalardan biologik faollarini tanlab olib 
tibbiyotga tatbiq etish dolzarb vazifalardan biri hisoblanadi. Sintez qilingan metallokomplekslar 
tarkibini aniqlash metodlari uzoq vaqt talab qiladi va murakkabdir. Bu muammolarni hal qilishda 
sezgir, tanlab taʼsir etuvchan, apparatura jihatidan arzon, bajarilishi jihatidan qulay boʻlgan ekspress 
aniqlash metodlarini ishlab chiqish talab etiladi. Bu talablarga maʼlum maʼnoda optik analiz metodlari 
javob beradi. 

 

 
 

Rasm-1. Gossipolning fazoviy tuzilishi 
 

Gossipolning turli tabiatli aminlar bilan hosil qilgan birikmasi Shiff asosi deyiladi. Shiff asoslari 
suvda erimaydi. Organik erituvchilarda esa yaxshi eriydi. Sintez qilingan azometin hosilalar orasidan 

biologik faol boʻlgan birikmalarni dori sifatida tadqiq qilish uchun uni suvda eruvchan holatga 
oʻtkazish lozim. Buning uchun esa turli tabiatli polimer moddalardan foydalanilgan. Jumladan 
GKMAT (glitserrizin kislotasining monoammoniyli tuzi), PVP (polivinil pirrolidon), VRATs (suvda 
eruvchan atsetil sellyuloza), NaKMS (karboksimetilsellyulozaning natriyli tuzi) kabi birikmalardan 
foydalanib Shiff asoslarining suvda eruvchan supramolekulyar komplekslari sintez qilingan[6-7]. 
Shuningdek, Shiff asoslarining biologik faolliklarini yanada oshirish maqsadida ularning ayrim 3d 
metall tuzlari bilan metallokomplekslari sintez qilingan. 

NATIJALAR VA MUHOKAMA 
Ayrim sintez qilingan Shiff asoslari bilan (Cu,Cd,Co,Mn) tuzlarining metallokomplekslari olindi 

va ularning biologik faolligi oʻrganilib, ular asosida viruslar, bakteriyalar va zamburugʻlarga qarshi 
yangi samarali dori vositalari yaratilishi mumkin[8], hamda bu metallokomplekslar tarkibi test 
tabiatiga ega boʻlgan, tez va arzon, tanlab taʼsir etuvchan, dala sharoitida ham qoʻllash mumkin 
boʻlgan, qimmat apparaturalar talab etmaydigan usul – sorbsion – fotometrik metodi yordamida 
aniqlandi Sorbsion – fotometrik usullarning sezgirligi va aniqligi test metodlarga qaraganda 
yuqoriroq. ,,Immobilizatsiya” lotinchadan olingan boʻlib, “bogʻlash”, “mustahkamlash”, 
,,harakatsizlantirish” deganidir. Immobillash organik reagent qatlamlarining yuvilib ketishiga 
chidamliligini oshiradi va fotokimyoviy degradatsiyalanishini bartaraf qiladi. Bunday immobillangan 
moddalarni tayyorlashning standart usuli kuzatilayotgan maqsadga muvofiq tanlangan reagentning 
matritsa sathida yutilishga erishishdir[9-10].  

Reagentning immobillashdan oldingi va keyingi optik zichliklari keltirilgan, ushbu natijalarga 
asoslanib, SMA–1 tolasi tanlandi. 

Jadval-1 
Kompleksning tolaga immobillanish natijalari 

Тола Аиммобиллашгача А иммобиллашдан 

сўнг 
ΔА 

СМА – 1 0,500 0,200 0,300 

СМА – 2 0,500 0,225 0,275 

СМА – 3 0,500 0,300 0,200 

Нитрон 0,500 0,450 0,050 

 
Gossipol Shiff asoslaridan sintez qilingan organik reagentlarni tolali sorbentlarga immobillab 

baʼzi ogʻir metallarni komplekslarini oʻrganib, optimal sharoitlari aniqlandi. (pH, reagent va metallarni 
miqdori, temperatura, vaqt, reagentlarni dissotsialanish konstantasi, metallni konsentratsiyasi va h.) 

Jadval-2 
Kompleksning immobillanishida optimal sharoitlarni tanlash 

 

Spektrofotometrik aniqlashlar eritmada analitik shakl toʻla hosil boʻlishini va Buger – Lambert 
– Ber qonunidan chetlanmaslikni yoki minimal chetlanishni taʼminlaydigan optimal sharoitlarda 

Оптимал Шароитлар Комплекслар 
Cu Co Cd Mn 

Т0С 25±5 25±5 25±5 25±5 
λ – тўлқин узунлиги, нм 605 560 460 495 
C – концентрация, 

моль/л 0,05 0,05 0,05 0,05 

L – кювета қалинлиги, 
см 3 1 1 3 

pH – эритма муҳити 5 5,5 4 4 

Буфер эритма унив
ерсал 

униве
рсал 

Универ
сал 

Универ
сал 

t – вақт, мин. 6 8 4 10 

bajariladi. Ulardan eng muhimlari: pH ining optimal qiymati, reagentning yetarli darajada boʻlishi, 
analitik reaksiyaning tanlovchanligi va nur yutilishi uchun eng qulay sharoitlar tanlanganligidir. 

 

 
 

Rasm-2. Optimal toʻlqin uzunligini tanlash grafigi 
 

 
 

Rasm–3. Immobillashning kompleks konsentratsiyaga bogʻliqlik grafigi 
 

 
 

Rasm-4. Optik zichlikning eritma muhitiga bogʻliqligi 

Rasm-5. Kompleks birikma optik zichligining vaqtga bogʻliqlik grafigi 
XULOSA 

• Barcha sintez qilingan Shiff asoslari va ular asosida olingan metallokomplekslarining 
tuzilishi va individualligi IQ-spektroskopiya usuli yordamida tekshirildi. 

• Sintez qilingan komplekslarning optimal sharoitlari (optimal konsetratsiya va optimal 
kyuveta , optik zichligi qiymatining eritma muhiti (pH) ga bogʻliqligi, bufer eritma tarkibiga bogʻliqligi, 
vaqtga nisbatan barqarorligini, optimal immobillash tartibi) aniqlandi. 

